
Mzali Othandekayo 
Uyamukelwa kusifundo: UJosefa uveza ukuthi ungubani 

Lomqulu ukunika umhlahlandlela ofanele wokuba ungasethula kanjani lesi sifundo. 

Ungasilungiselela futhi usethule kanjani lesi sifundo 
Nanka amanye amasu ngezansi wokulungiselela nokwethula lesi sifundo: 

Isinyathelo                                                              Okufanele ukwenze         
 
1. 

 
Finyelela ku Webhusayithi ye-New Apostolic Church ngokufaka noma 
ngokuchofoza kusixhumanisi esilandelayo kusuka ku-WhatsApp: 
https://bit.ly/3NACSSHS 
 

 
2. 

Qoqa lezizinsiza zokufunda ezilandelayo ukuze uqiniseke ukuthi usihlomele 
lesisifundo: 
• IBhayibheli 
• Isifundo ngefomethi ye-PDF esivele silungisiwe 
• Incwadi yengane yokusebenzela kanye namapensele, amakhilayoni, njll. 
• I-Vidiyo kiliphi okuyisisiza sokufunda esingezekile / isisiza sokufunda 
ongazikhethela ngokuthanda kwakho 
• Ikhathekizimu yemibuzo nezimpendulo (Ikakhulukazi kulesisifundo sesiQinisiso). 
 
Qaphela: 
2.1: Isikhathi esifanele sokuthulwa kwalesisifundo, kungemuva kwenkonzo 
yangeSonto ekuseni, ngokuhambisana nesikhathi sesikole sangeSonto ukuze 
kugcinwe inqubo yesikhathi esijwayelekile. 
2.2: Kepha lesifundo singenziwa nangesikhathi esihambisana nenqubo yomndeni 
wakho. 
2.3: Uyacelwa ukuba ugcine isifundo sibe mfushane uma kunokwenzeka, khumbula 
izinga lokunaka kwezingane zethu (gxila esifundweni) - uyazi kangcono ingane 
yakho! 
 
Isikole sangeSonto ngokuvamile asidluli imizuzu engama-45. 
2.4: Uyacelwa uthinte uThisha wakho wesikole sangeSonto uma udinga noma 
yiluphi usizo noma uma udinga ezinye izinsizakufunda kulezi ezingenhla. 
2.5: Uma isifundo sesiphothuliwe nengane yakho, uyacelwa ukuba wazise Isikole 
sangeSonto ukuze kugcwaliswe irejista ku MIS.  
 

 
3. 

 
Khuleka (bheka umkhuleko osekugcineni kwalomqulu) bese ucela uNkulunkulu 
ukuba akusebenzise njengethuluzi ukwethula isifundo ngendlela Yena afuna 
ukuba usethule ngayo. 

https://bit.ly/3NACSSHS

Fundisa lesisifundo sesikole sangeSonto ekhaya 
Ungasilungiselela futhi usifundise kanjani lesisifundo 

Siyaqhubeka nokwabelana ngezeluleko ezithile zokuthi ungasilungiselela futhi usifundise kanjani 
lesisifundo: 

Isinyathelo Isenzo 
4 Yenza indawo ilungele ukufundisa engenaziphazamiso lapho wena nengane / 

nezingane nisezingeni elifanayo. 
 
Isibonelo: Hlala phansi ocansini noma eduze kwetafula. 
 

 
5 

 
Funda kulesisifundo. Phinda ufunde futhi isifundo ukuze usiqondisise kahle. 
Bukela lesisifundo sevidiyo kiliphu ukuze uthole ukuqonda okungcono 
ngalesisifundo. 
 

 
6 

 
Zenzele amanothi ngamaphuzu abalulekile ongathanda ukuwakhumbula. 
 

 
7 

 
Yazi inhloso yalesisifundo ingane yakho okufanele siyikhumbule. 

 
8 

 
Yethula lesisifundo enganeni yakho noma uyifundele lenandaba uma uthanda. 

 
9 

 
Khombisa ingane yakho ividiyo bese uphinde ubuyekeze incazelo yayo. 

 
10 

 
Khombisa ingane yakho umsebenzi okufanele iwenze encwadini yayo 
yokusebenzela. 

 
11 

 
Khuleka, noma ucele ingane yakho ukuba ikhuleke bese uphetha isifundo. 

 

Izinsiza zokufunda ezitholakalayo mayelana nokufundisela ekhaya. 
Nazi ezinye izinsiza zokufunda zokungezelela lesisifundo sibe sezingeni leqophelo: 

1. I-WhatsApp. Xoxani ngesifundo se SS3 nomunye umndeni osifundayo nawo. 

2. Xoxisanani ngesifundo nabanye abazali ukuze uthole ukuchazeleka kahle mayelana nesifundo 
ngaphambi kokuba sifundiswe. 

3. Khululeka ukwenza olwakho ucwaningo ukuze uthole ulwazi olungezekile. 

4. Khuluma noMxhumanisi wesikole sangeSonto webandla lakho noma uThisha wesiKole 
abazimisele ukukusiza.  

Isifundo 

Isihloko  UJosefa uveza ukuthi ungubani 

Umbhalo 
weBhayibheli 

 UGenesise 43 kuya kuGenesise 45:15 

   
Inhloso yesifundo  Izingane ziyamangala ngendlela emangalisayo iNkosi eyasiza 

ngayo uJosefa. 
 

Isifundo esifingqiwe: 
● Khumbula, uJosefa uthengisele abafowabo okusanhlamvu, kodwa akazange aziveze 
ukuthi ungubani. Ubasola ngokuthi bayizinhloli futhi waphikelela ekutheni kudinga balethe 
umfowabo omncane kuye, khona lapho omunye wezalamane uzoboshwa. UJakobe 
wayengafuni ukuthumela uBenjamini eGibhithe. 
● Khona-ke, uJakobe uyabona ukuthi okusanhlamvu amadodana akhe akuthola abuya 
nakho eGibhithe kwakungeke kuhlale isikhathi eside. Kuzofanele aphinde abathumele emuva 
ukuba babuye bathole okusanhlamvu okwengeziwe. Kodwa, lokho kwakuyosho ukuba 
athumele uBenjamini wakhe amthandayo ahambe nabo. UJuda, wabe esethembisa 
ukubheka uBenjamini, kulokhu uJakobe wavuma. Ubatshela ukuba baphathele lomlisa izipho 
futhi nokuthi babuyisele emuva imali abayithole emasakeni okusanhlamvu. UJakobe 
udabukile njengoba ebuka amadodana akhe ehamba. 
● Lapho befika eGibhithe futhi bevela phambi kukaJosefa, ubamema ukuba bazodla naye 
futhi uSimeyoni uyakhululwa ejele. Izelamane ziyamangala ngalomusa. Lapho uJosefa 
ethulwa kuBenjamin uyakhungatheka / ubalusizi futhi ubalekela ngaphandle (uyaphuma) 
kwegumbini. 
● Esidlweni sakusihlwa, uJosefa uhlala nabafowabo kusukela komdala kuye komncane. 
Izelamane ziyamangala kakhulu. Bayabona futhi ukuthi uBenjamini unikezwa okungcono 
kukho konke futhi kakhulu. 
● Ngemuva kokudla kwakusihlwa, uJosefa uyala ukuba amasaka agcwaliswe ngamabele 
nokuthi imali iphinde ibekwe ngaphezulu. Esikhwameni sikaBenjamini kubese kufihlwa 
inkomishi yesiliva. 
● Abafowabo babonga uJosefa babese bayahamba. Kepha, cishe ngaphandle kwedolobha 
lapho onogada bebazungezile. "Ningamasela" besho. Amasaka avulwa nenkomishi 
iyatholakala. UBenjamini uyakhala uphika ukuthi uyithathile. Onogada bayambopha 
ngamaketanga base bembuyisela edolobheni. 
● Lapho abafowabo bevela phambi kukaJosefa, uJuda unxusa uBhenjamini ukuba 
akhululwe. “Ubaba wethu osekhulile akasoze asinda ebuhlungwini benhliziyo, mnumzane. 
Ngicela ubophe mina esikhundleni sikaBenjamini, nimyeke yena ahambe.” 
● UJosefa, ube eseyalela wonke umuntu kodwa ngaphandle kwabafowabo, ukuba 
baphumele ngaphandle kwegumbi. Uyababuka bese uthi: “NginguJosefa. Ngingumfowenu. 
Bashaqeka bonke.” Ujabule kakhulu ngokuthi uJakobe usaphila. 
● Ube esebatshela ukuthi ubathethelele. “UNkulunkulu ungiqondise ngendlela emangalisayo 
kakhulu. Wangenza umbusi eGibhithe ukuze nina nomndeni wethu kanye nabanye abantu 
abaningi nisindiswe endlaleni.” 
● UJosefa nabafowabo bayangana futhi bayakujabulela ukuphinde bahlangane. 

Ingabe sisho ukuthini lesisifundo kithina namhlanje na? 
● UNkulunkulu unezinhlelo ezinhle ngempilo yethu. Ngisho nasezikhathini ezinzima, 
uNkulunkulu uhlala esihola. 
● UNkulunkulu uguqula izimo ezimbi zibe yizibusiso - isenzo esibi sokuthengisa uJosefa 
saba yisibusiso. Izimo zethu ezimbi zingaphenduka izibusiso zikaNkulunkulu. 
● Kufanele ngaso sonke isikhathi sithembele ekuqondisweni nguNkulunkulu ezimpilweni 
zethu. Uhlala njalo ezigcina izethembiso zaKhe. 
 

 

Eminye imibuzo esingayibuza: 
1. Ingabe yini eyenza uJakobe athumele amadodana akhe emuva eGibhithe na? 
    Impendulo: Wabona ukuthi okusanhlamvu ababenakho kwakunganele. 
 
2. Ingabe uJosefa wabahlalisa kanjani abafowabo esidlweni na? 
    Impendulo: UJosefa wahlalisa abafowabo kusukela kwabadala ukuya kwabancane. 
 
3. Ingabe kungani uBenjamini aboshwe na? 
    Impendulo: UJosefa wafaka inkomishi yesiliva esakeni lakhe futhi bamsola ngokuba yisela 
 
4. Ingabe ngubani owancenga ukuboshwa esikhundleni sikaBenjamini na? 
    Impendulo: UJuda. 
 

 

UMkhuleko kaBaba noMama ngaphambi kwesifundo: 

Nkulunkulu othandekayo, ngiyakubonga ngalolusuku 

Busisa bonke abazali nezingane 

Sengathi singabuzwa ubukhona baKho 

Busisa isifundo esizoba naso 

Sicela usifundise ukukukhonza 

Futhi usisize ukwenza intando yaKho 

Ukuze sikhule sisondele kuWe 

Thumela uJesu azosilanda 

Futhi kwangathi singalungela ukuhlangana naYe 

Amen 

 

 

 

 


